
1.7 Pelan Tindakan

Bagi meningkatkan pengurusan kawasan perlindungan marin dan
menggiatkan usaha-usaha ke arah ini, maka tindakan-tindakan
yang dirancang adalah seperti berikut:

a. Memperkukuhkan rangka institusi bagi pengurusan biodiversiti
marin.

b. Memperkemaskan perundangan dan penguatkuasaan serta
mewujudkan Dasar dan Pelan Pengurusan yang baik.

c. Meningkatkan kemahiran, keupayaan dan kecekapan modal
insan.

d. Memantapkan penghasilan maklumat dan pengetahuan
menerusi penyelidikan, perkongsian maklumat dan kerjasama
pelbagai pihak berkaitan.

e. Membangunkan pusat-pusat kecemerlangan pengurusan dan
pemuliharaan dalam biodiversiti marin.

f. Meningkatkan penglibatan dan penyertaan komuniti serta
stakeholders.

g. Menggalakkan kerjasama dan usaha sama nasional dan
antarabangsa.

h. Meningkatkan program komunikasi, pendidikan dan
kesedaran (CEPA) institusi dan awam; dan

i. Memantapkan mekanisme pembiayaan.

2. Strategi Pelaksanaan

: Menggalakkan pembangunan dan penggunaan sumber biodiversiti
3& ) marin secara berkekalan.

2.1 Latar belakang

Taman Laut yang umumnya merupakan ekosistem terumbu karang
adalah kawasan yang produktif dan kaya dengan biodiversiti
marinnya. la juga merupakan khazanah dan aset negara yang
tidak ternilai harganya. Ekosistem ini merupakan penyumbang
utama kepada penyediaan sumber makanan iaitu sumber protein
dan pengekalan kekayaan biodiversiti menerusi pengkayaan dan
pembesaran bank genetik (genetic bank) dalam menghasilkan
baka-baka makanan laut yang baru dan lebih efisien. Ini akan
dapat menjamin bekalan makanan negara (food security) yang
mencukupi dan dapat mengurangkan penggantungan negara
kepada import dan mengurangkan aliran wang keluar negara.

Taman Laut juga merupakan kawasan nurseri dan pembiakan
yang penting bagi lebih kurang 25% daripada semua hidupan
marin. la juga merupakan habitat kepada satu per tiga (1/3) spesies
ikan yang dijumpai di dunia. Pada masa ini, penggunaan sumber
marin khususnya sumber perikanan telah menjangkau tahap yang
maksimum. Oleh itu, kawasan Taman Laut ini memberi limpahan
kepada sumber perikanan yang secara berterusan menyumbang
kepada pembangunan industri perikanan negara.

Taman Laut turut menyumbang kepada sektor pelancongan.
Biodiversiti dan ekosistem marin yang terpelihara di kawasan
ini dapat menjadi daya tarikan kepada pelancong dan ia
menyumbang kepada peningkatan taraf hidup penduduk tempatan
melalui pewujudan peluang pekerjaan dan sumber pendapatan
alternatif.

Pengurusan Taman Laut telah dan sedang dilaksanakan oleh
Jabatan Taman Laut Malaysia (JTLM) menerusi beberapa
pendekatan yang telah dihuraikan dalam teks pada Matlamat 6
Strategi 1. Di antaranya termasuklah kawalan, perundangan dan
penguatkuasaan, kesedaran awam, penyertaan komuniti dan
disokong oleh penyelidikan dan pemantauan.

Selain itu, aspek pembangunan dan penggunaan berkekalan
sumber biodiversiti marin merupakan satu lagi elemen penting
dalam pengurusan Taman Laut. lanya termasuklah mengenal
pasti dan menggalakkan penggunaan berkekalan komponen
biodiversiti marin serta memastikan pengagihan faedah yang adil
kepada negara dan masyarakat tempatan disamping mengambil
langkah yang boleh mengurangkan ancaman dan kesan buruk
aktiviti manusia terhadap biodiversiti marin.

2.2 Matlamat

Menggalakkan pembangunan dan penggunaan sumberbiodiversiti
marin secara berkekalan. 33

Kawasan Taman Laut dengan ekosistem terumbu karang yang
terpelihara baik boleh memberikan daya tarikan dan sumbangan
kepada sektor pelancongan dan meningkatkan taraf hidup
penduduk tempatan melalui pewujudan peluang pekerjaan dan
sumber pendapatan alternatif. Data-data kehadiran pelancong ke
= Taman Laut di Semenanjung Malaysia menunjukkan peningkatan
: iaitu daripada sejumlah 423,229 orang pada tahun 2000 kepada
530,758 orang pada tahun 2009. Sejumlah 56% daripada
pelancong yang melawat Taman Laut adalah pelancong tempatan
dan selebihnya 44% adalah pelancong dari luar negara.

Populariti kawasan Taman Laut sebagai tarikan pelancongan boleh
merangsang pertumbuhan aktiviti pembangunan seperti hotel,
resort, chalet, dan industri hiliran berkaitan. Sebagai contoh,
pembangunan di Pulau Redang, Pulau Perhentian, dan Pulau
Tioman adalah pesat berbanding dengan beberapa pulau yang
lain. Namun kepesatan ini boleh memberi kesan negatif kepada
ekosistem terumbu karang jika ianya tidak dikawal dengan baik
atau diurus secara berkekalan.

2.4 Isu dan Cabaran

Antara isu dan cabaran yang dikenal pasti dalam usaha untuk
meningkatkan keberkesanan pengurusan Taman Laut adalah
seperti berikut:

a. Taman Laut yang diwujudkan perlu diurus secara efektif dan
ianya memerlukan elemen perundangan dan penguatkuasaan.
Dasar dan Pelan Pengurusan yang baik mengambil kira elemen
pembangunan dan penggunaan berkekalan. Pada masa ini,
terdapat kelemahan dalam aspek-aspek ini termasuklah ketiadaan
perundangan khusus, dasar yang jelas, peraturan yang kemas, dan
pelan pengurusan yang lengkap untuk melindungi biodiversiti
marin yang memberi penekanan kepada aspek pembangunan
dan penggunaan berkekalan terutama berhubung kait dengan
pelancongan.

b. Ancaman-ancaman daripada aktiviti manusia dan juga faktor-
faktor alam semulajadi adalah stressor utama yang menyebabkan
kemusnahan ekosistem terumbu karang di kawasan Taman
Laut. Langkah-langkah pengurusan yang bersesuaian antaranya
termasuklah pelaksanaan program-program baikpulih ekosistem
dan pemuliharaan spesies terancam dan spesies-spesies yang
menghadapi ancaman kepupusan.

34 c. Padamasa sekarang, aspek perancangan dan pengurusan kawasan

Taman Laut adalah dilakukan oleh pihak kerajaan da bata
komuniti serta stakeholders adalah sangat minimum. Pengurusan
kawasan yang berjaya perlu memberi penekanan kepada
penglibatan dan penyertaan komuniti serta stakeholders supaya
pembangunan dan penggunaan berkekalan dapat diterapkan.

d. Kerjasama dan usaha sama pelbagai pihak yang lemah boleh ‘xv,:
menghalang kepada usaha-usaha untuk meningkatkan kecekapan :
dan keberkesanan pengurusan kawasan Taman Laut. Aspek
kerjasama dan usaha sama serta koordinasinya masih kurang
memuaskan dan boleh dipertingkatkan. Kerjasama antara
kerajaan pusat dan kerajaan negeri boleh melicinkan usaha-
usaha pengurusan. Terdapat beberapa Badan Bukan Kerajaan
(NGOs) yang mempunyai rangkaian antarabangsa dan kesedaran
yang tinggi mengenai isu pemuliharaan biodiversiti serta kapasiti
dari segi kewangan dan kepakaran. Pihak-pihak ini boleh
membantu mempercepatkan usaha-usaha pengurusan kawasan
Taman Laut demi mengambil kira pembangunan dan penggunaan
berkekalan.

e. Keberkesanan pengurusan Taman Laut boleh dipertingkatkan
jika semua pihak di institusi dan orang ramai memahami aspek
biodiversiti marin dan kepentingan pemuliharaannya kepada
pengekalan keseimbangan ekologi, keselamatan bekalan makanan
negara, sumbangan ekonomi dan peningkatan taraf hidup
masyarakat. Kekurangan kesedaran boleh juga menimbulkan
perbezaan kepentingan (conflict of interest) antara pelbagai
pihak dan menghalang usaha-usaha untuk mempertingkatkan
keberkesanan pengurusan dengan memastikan pembangunan
dan penggunaan sumber biodiversiti dibuat secara berkekalan.

f. Keberkesanan pengurusan kawasan Taman Laut boleh dicapai
menerusi satu rangka institusi bagi pengurusan biodiversiti marin
yang kukuh dengan mengambil kira kesan negatif pembangunan
dan penggunaan yang tidak berkekalan. Pada masa ini, beberapa
badan pembuat dasar dan jawatankuasa-jawatankuasa berkaitan
telah ditubuhkan tetapi koordinasi dan keahlian masih belum
mantap dan boleh dipertingkatkan. Di antaranya terdapat
agensi-agensi dan kerajaan negeri yang mempunyai perbezaan
kepentingan dan juga wujudnya ketidakseragaman kaedah dan
sistem pengurusan sumber biodiversiti.

g. Memantapkan kedudukan Malaysia sebagai pusat kecemerlangan
pengurusan dan pemuliharaan dalam biodiversiti marin serta
pembangunan dan peningkatan kapasiti fizikal (termasuk
penstrukturan jabatan, pembangunan ICT dan keselamatan data,
aset penguatkuasaan dan menaiktarafkan infrastruktur pengurusan
dan pemuliharaan) dapat mempercepatkan pencapaian usaha-
usaha meningkatkan keberkesanan pengurusan kawasan Taman 35



- _—— ' bagaimanapun, pada masa ini tahap kecemerlangan
e dalam pengurusan dan pemuliharaan belum mencapai tahap
; yang boleh dibanggakan dalam mana isu-isu pembangunan dan
penggunaan sumber biodiversiti marin di dalam kawasan Taman
Laut belum dapat diselesaikan sepenuhnya.

h. Secara umumnya, aspek pemuliharaan biodiversiti termasuklah
o pengurusan kawasan Taman Laut masih menerima sumbangan
; kewangan yang rendah daripada pihak kerajaan berbanding
dengan sektor pembangunan, perindustrian, dan lain-lain. Sumber
kewangan ini boleh dipertingkatkan menerusi peningkatan
kesedaran kepada pembuat dasar dan ahli politik mengenai
kepentingan dan manfaat melindungi serta memulihara Taman
Laut yang merupakan khazanah dan aset negara yang tidak
ternilai. Usaha perlu dibuat untuk mencari sumber kewangan
alternatif bagi menyokong pengurusan kawasan Taman Laut yang
berkekalan.

2.5 Bidang Tumpuan Yang Kritikal

Fokus utama di dalam pelaksanaan strategi ini meliputi perspektif
kewangan yang memberi tumpuan kepada mengoptimumkan
sumber-sumber kewangan sedia ada. Secara lebih jelas, strategi ini
melibatkan tumpuan-tumpuan kepada isu-isu berkaitan dengan
kewangan di dalam perkara-perkara berikut:

a. Untuk meningkatkan keberkesanan pengurusan kawasan
Taman Laut termasuk pengurusan penggunaan dan
pembangunan supaya ianya adalah berkekalan, pemantapan
perundangan khusus berkaitan dengan pembentukan garis
panduan dan pewujudan kawasan penampan (di luar kawasan
yang diwartakan) bagi aktiviti manusia yang bertujuan
mengurangkan tekanan kepada kawasan Taman Laut perlu
dibuat.

b. Untuk memperbetul dan memulihkan kerosakan yang telah
berlaku kepada eksosistem di kawasan Taman Laut akibat
ancaman manusia dan alam semulajadi, program dan aktiviti
baik pulih ekosistem seperti pembinaan tukun tiruan dan
penanaman semulakarangdan pemuliharaan spesiesterancam
perlu diperkenalkan dan diteruskan pelaksanaannya.

c. Untuk memastikan kejayaan dalam pengurusan kawasan

Taman Laut selaras dengan panduan Kesatuan Pemuliharaan

Antarabangsa (IUCN) yang memberi penekanan kepada

penglibatan komuniti di dalam perancangan dan pengurusan,

maka usaha perlu dibuat untuk memasukkan elemen ini di

36 peringkat perancangan dan pengurusan kawasan Taman Laut

selain daripada program alternative livelihood.

d. Untuk menggalakkan kerjasama dan usaha sama pelbagai
pihak di peringkat nasional dan antarabangsa bagi tujuan
merealisasikan pengurusan penggunaan secara berkekalan,
usaha-usaha perlu dibuat menerusi beberapa kaedah.
Antaranya termasuklah pensijilan hijau dengan kerjasama
Kementerian Pelancongan dan operator pelancongan serta L
pensijilan Blue Flag (pembersihan pantai) dengan kerjasama
Kerajaan Negeri, stakeholders dan komuniti.

e. Untuk meningkatkan kesedaran institusi, usaha dan inisiatif
perlu ditumpukan kepada semua pihak termasuk pembuat
dasar dan ahli politik supaya memahami aspek biodiversiti
marin dan kepentingan pemuliharaannya. Peningkatan
kesedaran awam hendaklah dibuat secara sistematik dengan
pelbagai pendekatan dan kaedah melibatkan kumpulan
sasaran yang bersesuaian di dalam aspek komunikasi,
pendidikan dan kesedaran awam (CEPA) dengan memberi
juga penekanan kepada pengurusan pembangunan dan
penggunaan berkekalan.

f.  Untuk meningkatkan keberkesanan pengurusan kawasan
Taman Laut, rangka institusi bagi pengurusan biodiversiti
marin yang kukuh perlu ditubuhkan atau diperkasakan. Usaha
dalam aspek koordinasi dan penyeragaman kaedah dan sistem
pengurusan sumber biodiversiti perlu dipertingkatkan.

g. Untuk memantapkan kedudukan Malaysia sebagai pusat
kecemerlangan pengurusan dan pemuliharaan biodiversiti
marin, pembangunan dan peningkatan kapasiti fizikal perlu
diberi penekanan.

h. Untuk memantapkan mekanisme pembiayaan, usaha-
usaha yang perlu dibuat termasuklah mengkaji mekanisme
pembiayaan sedia ada dan membuat penambahbaikan dengan
memberi tumpuan kepada peningkatan dana dari sumber
bukan kerajaan dan juga sistem kutipan yang lebih efisien.

kuran dan Petunjuk Prestasi

Pada tahun 2011 sehingga 2015, petunjuk prestasi dan pengukuran
yang digunakan adalah seperti berikut:

Jadual 2.6:

PENGURUSAN BIODIVERSITI - Pembangunan dan Penggunaan
Sumber Biodiversiti Marin Secara Berkekalan

SASARAN
TINDAKAN PENGUKURAN (INDIKATOR)
2011 2012 | 2013 | 2014 | 2015
Pembangunan garis Bilangan garis
panduan penggunaan | panduan Best 1 2 2
berkekalan Practices
Pembangunan Marine | Bilangan Marine 1 1 1
Park Guideline Park Guideline
Penyediaan dan
pengemaskinian
Garis Panduan Bilangan garis
Pensijilan Hijau (Eco- | panduan 0 0 1
certification) untuk Pensijilan Hijau
Menggalakkan operator resort di
pembangunan Taman Laut
dan penggunaan :
sumber Pewujudan Zon Tlerugen Zon
biodiversiti marin | Penampan (Buffer Penampan 2 2 3
secara berkekalan | Z0n€)
Program membaik .
. . Bilangan
pulih ekosistem roeram
- tukun prograrm . 1 1
membaik pulih
- Closed area ekosistern
- Closed season
Pemuliharaan spesies | Bilangan projek ) ) 3
terancam marin pemuliharaan
Program alternative Bilangan
o program 2 2 2
livelihood .
alternatif

2.7 Pelan Tindakan

Bagi meningkatkan pengurusan kawasan perlindungan marin dén
menggiatkan usaha-usaha ke arah ini, maka tindakan-tindakan
yang dirancang adalah seperti berikut:

a.

b.

Pembangunan Garis Panduan Penggunaan Berkekalan.
Pembangunan Marine Park Guideline.

Penyediaan dan pengemaskinian Garis Panduan Pensijilan
Hijau (Eco-certification) untuk operator resort di Taman Laut.

Pewujudan Zon Penampan (Buffer Zone).
Program membaik pulih ekosistem.
Pemuliharaan spesies terancam marin.

Mengadakan program alternative livelihood.




PELAN STRATEGIK

9



BAB




ST,
’é‘ 4'¢

PELAN STRATEGIK - g JABATAN TAMAN LAUT MALAYSIA

PENGURUSAN ILMU (KNOWLEDGE MANAGEMENT)

lImu, pengetahuan dan amalan terbaik berkaitan pemodenan pentadbiran
serta sistem penyampaian perkhidmatan akan dikongsi dan ditambah
nilai melalui penggunaan Sistem Pengurusan llmu atau Knowledge
Management (KM) Jabatan Taman Laut Malaysia. Penggunaan optimum
KM akan memastikan penggunaan sumber ilmu secara berkesan dalam
mencapai objektif strategik Jabatan Taman Laut Malaysia (JTLM).

PEMBANGUNAN MODAL INSAN

Tumpuan akan diberikan kepada peningkatan ilmu dan kepakaran modal
insan melalui program pembangunan kompetensi yang sesuai dalam
bidang-bidang kritikal dan strategik. Pendekatan mentor-mentee, coaching
dan pengurusan pembangunan kerjaya akan turut dilaksanakan bagi
meningkatkan kecekapan dan keberkesanan kerja serta meningkatkan
institutional memory.

SUMBER MANUSIA

Bilangan kakitangan yang mencukupi dapat menjamin kejayaan
pelaksanaan pelan yang dirangka. Pengisian jawatan yang belum diisi akan
dibuat segera dan akan juga disokong dengan pengambilan staf sambilan
dan kontrak.

SUMBER KEWANGAN

Sumber kewangan yang kukuh adalah penentu kejayaan di dalam
pelaksanaan Pelan Strategik Jabatan Taman Laut Malaysia.

TEKNOLOGI

Penggunaan teknologi terkini dapat membantu pelaksanaan pelan strategik
dengan menjimatkan kos, masa dan tenaga manusia.

PELAKSANAAN

MEKANISME PELAKSANAAN

b
BagimemastikansetiapwargaJ TLMmemainkanperanandantanggungjawab \\ _
masing-masing dalam tempoh lima tahun (2011- 2015) ini, strategi dan '
tindakan di dalam pelan ini akan dipantau dan dibuat semakan semula

mengikut jadual perancangan seperti pada Jadual 1. Penilaian pencapaian

pelan strategik ini akan dijalankan pada setiap tahun. Untuk menentukan

keberkesanan pelaksanaan objektif strategik, strategi, program, dan tahap

penyampaian sasaran prestasi yang ditetapkan, satu semakan semula

pelan strategik dan kajian keberkesanan akan dibuat pada setiap enam

bulan. Kajian tersebut akan turut mengambil kira senario baru perubahan

persekitaran dan tumpuan strategik Jabatan Taman Laut Malaysia.

Jadual 1:
Jadual Perancangan Pemantauan dan
Penilaian Pelan Strategik Jabatan

Bil PERKARA CADANGAN
1. Mesyuarat Pemantauan Pelan Strategik Setiap 6 bulan
2. | Penilaian Pencapaian Setiap 1 tahun

Penilaian keberkesanan dan semakan semula
3. . 2013
Pelan Strategik

Selepas perancangan strategik ini dilaksanakan yang berakhir pada tahun

2015, peranan Jabatan Taman Laut Malaysia (JTLM) diharap akan lebih
menyerlah dalam aspek pemuliharaan dan pengurusan sumber biodiversiti
marin. Oleh kerana agenda pemuliharaan dan pengurusan ini adalah
agenda yang berterusan, maka perancangan strategik lima tahun bukanlah
satu tempoh yang secukupnya untuk mengukur pencapaian secara holistik.
Akan tetapi perancangan ini perlu diteruskan lagi bagi membangun dan
memantapkan lagi transformasi pemuliharaan dan pengurusan sumber
biodiversiti marin berdasarkan kepada keperluan semasa.

Selepas tahun 2015, Jabatan Taman Laut Malaysia mempunyai gagasan
dan berwawasan untuk mencapai ke tahap seperti berikut:-

Menjadi agensi terunggul di Malaysia dalam pemuliharaan dan
pengurusan sumber biodiversiti marin.

Mengekalkan kepelbagaian biologi marin di negara ini.
Sumber marin yang terancam dan hampir pupus terpelihara.

Habitat yang rosak, terjejas, dan tercemar akan dipulihara dan
dibaikpulih.

Daya tarikan, produk dan aset ekopelancongan marin terpelihara.

Rekreasi marin dapat dimajukan secara mapan dan keselamatan
pelancongan akan meningkat.

Peluang dan galakan ke atas aktiviti penyelidikan dan pemantauan
meningkat.

Peluang pendidikan dan pembelajaran di kalangan penuntut dan
orang awam meningkat.

Peluang pekerjaan untuk penduduk tempatan bertambah dengan
bertambahnya sektor perkhidmatan pengangkutan di laut, makanan
dan minuman, perhotelan dan pemandu pelancong.

Rancangan Malaysia Ke-10 telah mengenal pasti sistem penyampaian
perkhidmatan kerajaan yang cekap sebagai kunci kepada kejayaan
pelaksanaan program-program sosial dan ekonomi yang digubal
kerajaan.

Pelan Strategik JTLM telah mengenalpasti tiga objektif strategik utama
iaitu perkhidmatan teras, kapasiti, dan kolaborasi strategik ke arah
mencapai matlamat strategik kerajaan di bawah Rancangan Malaysia
ke-10. Pelan Strategik ini juga akan dijadikan sebagai rangka kerja
kepada pihak pengurusan untuk memantau hala tuju organisasi serta
meningkatkan keupayaan dalamannya bagi mencapai visi dan misi yang
telah ditetapkan.

.

